
«Бақылау мен қадағалау субъектісіне (объектісіне) бару арқылы профилактикалық бақылауды және (немесе) тексеруді тағайындау туралы актілерді, олардың мерзімдерін ұзарту туралы қосымша актілерді тіркеудің, оларды тіркеуден бас тартудың және күшін жоюдың, бақылау мен қадағалау субъектісіне (объектісіне) бару арқылы профилактикалық бақылауды және (немесе) тексеруді тоқтата тұру, қайта бастау, мерзімдерін ұзарту туралы хабарламалардың, қатысушылар құрамын өзгертудің және бақылау мен қадағалау субъектісіне (объектісіне) бару арқылы профилактикалық бақылау және (немесе) тексеру және олардың нәтижелері туралы ақпараттық есепке алу құжаттарын ұсыну қағидаларын бекіту туралы» Қазақстан Республикасы Бас Прокурорының міндетін атқарушысының 2020 жылғы 25 желтоқсандағы                                         № 162 бұйрығына өзгерістер мен толықтырулар енгізу туралы


БҰЙЫРАМЫН:
1. «Бақылау мен қадағалау субъектісіне (объектісіне) бару арқылы профилактикалық бақылауды және (немесе) тексеруді тағайындау туралы актілерді, олардың мерзімдерін ұзарту туралы қосымша актілерді тіркеудің, оларды тіркеуден бас тартудың және күшін жоюдың, бақылау мен қадағалау субъектісіне (объектісіне) бару арқылы профилактикалық бақылауды және (немесе) тексеруді тоқтата тұру, қайта бастау, мерзімдерін ұзарту туралы хабарламалардың, қатысушылар құрамын өзгертудің және бақылау мен қадағалау субъектісіне (объектісіне) бару арқылы профилактикалық бақылау және (немесе) тексеру және олардың нәтижелері туралы ақпараттық есепке алу құжаттарын ұсыну қағидаларын бекіту туралы» Қазақстан Республикасы                      Бас Прокурорының міндетін атқарушысының 2020 жылғы 25 желтоқсандағы               № 162 бұйрығына (Нормативтік құқықтық актілерді мемлекеттік тіркеу тізілімінде   № 21964 болып тіркелген) мынадай өзгерістер мен толықтырулар енгізілсін:
кіріспе мынадай редакцияда жазылсын:     
«Прокуратура туралы» Қазақстан Республикасы Конституциялық заңының 9-бабының 15) тармақшасына, Қазақстан Республикасы Кәсіпкерлік кодексінің 146-бабының 2-бөлігіне сәйкес «Қазақстан Республикасы прокуратура органдарының кейбір мәселелері туралы» Қазақстан Республикасы Президентінің 2017 жылғы 13 қазандағы № 563 Жарлығымен бекітілген Қазақстан Республикасының Бас прокуратурасы туралы ереженің                               19-тармағының 37) тармақшасын басшылыққа ала отырып, БҰЙЫРАМЫН:»;
Бақылау мен қадағалау субъектісіне (объектісіне) бару арқылы профилактикалық бақылауды және (немесе) тексеруді тағайындау туралы актілерді, олардың мерзімдерін ұзарту туралы қосымша актілерді тіркеудің, оларды тіркеуден бас тартудың және күшін жоюдың, бақылау мен қадағалау субъектісіне (объектісіне) бару арқылы профилактикалық бақылауды және (немесе) тексеруді тоқтата тұру, қайта бастау, мерзімдерін ұзарту туралы хабарламалардың, қатысушылар құрамын өзгертудің және бақылау мен қадағалау субъектісіне (объектісіне) бару арқылы профилактикалық бақылау және (немесе) тексеру және олардың нәтижелері туралы ақпараттық есепке алу құжаттарын ұсыну бұйрықпен бекітілген:
14-тармақ мынадай редакцияда жазылсын:
«14. Уәкілетті орган осы Қағидалардың 7, 11-тармақтарында көрсетілген құжаттарды тіркеу және есепке алу субъектісі берген сәттен бастап екі жұмыс күні (жұмыс уақытын ескере отырып) ішінде:
1) мыналарды:
профилактикалық бақылау мен тексеруді ұйымдастыру және жүргізу тәртібі мен талабын реттейтін Қазақстан Республикасының қолданыстағы заңнамасының талаптарына сәйкестігін қағаз форматтағы бақылау актісі;
АЕҚ-тың толық толтырылуын, графикалық көшірмелердің болуын және сапасын (оқу мүмкіндігі);
осы тармақшаның бірінші және екінші абзацтарында атап өтілген құжаттардың уақтылы ұсынылуын, тағайындауға негіз болған материалдардың болуын, профилактикалық бақылау және (немесе) тексерудің мерзімі мен кезеңділігін, оларды тағайындау кезінде тіркеу және аумақтық есепке алу субьектісінің қағидатының сақталуын тексереді.
2) мынадай шешімдердің бірін қабылдайды:
тағайындау туралы актіні тіркеу;
тіркеу үшін қажетті графикалық көшірмелерді салмаған, толық салмаған, сапасыз (оқу мүмкін емес) салған, № 1-П карточкасының деректемелері толтырылмаған немесе толық толтырылмаған немесе дұрыс емес (қате), сондай-ақ тіркеу және есепке алу субьектісі аумақтылық қағидатын бұзған жағдайда, пысықтауға қайтару;
тіркеуден бас тарту.
Осы Қағидалардың 16-тармағында көрсетілген бақылау актілерін тіркеуден бас тарту үшін негіздер болған жағдайда, осы Қағидалардың                     11-қосымшасына сәйкес нысан бойынша электрондық форматта «Профилактикалық бақылау және (немесе) тексеруді тағайындау туралы актіні, профилактикалық бақылау және (немесе) тексеру мерзімдерін ұзарту туралы қосымша актіні тіркеуден бас тарту туралы қорытынды», осы Қағидалардың               12-қосымшасына сәйкес нысан бойынша қағаз форматта, «Профилактикалық бақылау және (немесе) тексеруді тағайындау туралы актіні, профилактикалық бақылау және (немесе) тексеру мерзімдерін ұзарту туралы қосымша актіні тіркеуден бас тарту туралы қорытынды» ресімделеді.
Бақылау актілерін қағаз форматта тіркеуден бас тартқан жағдайда, осы Қағидалардың 13-қосымшасына сәйкес нысан бойынша уәкілетті органның «Профилактикалық бақылау және (немесе)  тексеруді тағайындау туралы актіні, профилактикалық бақылау және (немесе) тексеру мерзімін ұзарту туралы қосымша актіні тіркеуден бас тарту туралы мөртабанын» қояды.»;
15-тармақ алып тасталсын;
18-тармақ мынадай редакцияда жазылсын:
«18. Тіркеу және есепке алу субьектісі талон - хабарламаны мынадай жағдайларда:
 1) Кәсіпкерлік кодекстің 147-бабының 3-тармағында көзделген тәртіппен тексеруге қатысатын адамдардың құрамын өзгерту туралы шешім қабылданған кезден бастап бір жұмыс күні ішінде;
2) профилактикалық бақылау және (немесе) тексеруді ұйымдастыру мен жүргізудің тәртібі мен шарттарын реттейтін Қазақстан Республикасының қолданыстағы заңнамасында көрсетілген профилактикалық бақылау және (немесе) тексеруді тоқтата тұру және қайта бастау кезінде.
Бұл ретте, Салық кодексінің 146-бабында көзделген талаптарды қоспағанда, профилактикалық бақылау және (немесе) тексеруді тоқтата тұру және қайта бастау себептерін көрсету қажет;
3) Кәсіпкерлік кодекстің 148-бабында көзделген жағдайларда профилактикалық бақылау және (немесе) тексеру жүргізу мерзімдері ұзартылған кезде жүргізіледі.»;
19-тармақ мынадай редакцияда жазылсын:
«19. Тексеру аяқталған соң, әр тексеру тағайындау туралы акті бойынша тексеру нәтижелері туралы бір ғана акті шығарылады.
Тексеру парақтарының талаптарын бұзу анықталған тексеру нәтижелері туралы әрбір акт бойынша анықталған бұзушылықтарды жою туралы бір ғана нұсқама беріледі.
Профилактикалық бақылау қорытындылары бойынша бұзушылықтар анықталған жағдайда, жою мерзімдерін көрсете отырып, оларды жою туралы нұсқама беріледі.»;
21-тармақ мынадай редакцияда жазылсын:
«21. Тіркеу және есепке алу субъектісі:
Талон – хабарлама шешім қабылданған сәттен бастап бір жұмыс күні ішінде (тексеру аяқталу мерзімінен кешіктірмей) растайтын құжаттарды қоса бере отырып, профилактикалық бақылаудың және (немесе) тексерудің есептен шығарылғаны және жойылғаны туралы;
профилактикалық бақылауды және (немесе) тексеруді жарамсыз (заңсыз) деп (тіркеу және есепке алу субъектісі не сот актісі заңды күшіне енген кезде сот) таныған жағдайда, бір жұмыс күні ішінде растайтын құжаттарды қоса бере отырып, профилактикалық бақылауды және (немесе) тексеруді жарамсыз (заңсыз) деп тану туралы талон;
осы Қағидалардың 7, 10-тармақтарында атап өтілген құжаттарды тексеру нәтижелері туралы талонды ұсына отырып, профилактикалық бақылауды немесе тексеруді жүргізу туралы фактіні анықтаған күннен бастап бір жұмыс күні ішінде уәкілетті органға жібереді.»;
22-тармақ мынадай редакцияда жазылсын:
«22. Тексерулерді жүргізу, ұзарту, тоқтата тұру, қайта бастау, бақылау актілерді рәсімдеу тәртібінің ерекшеліктері, мерзімдері, тексерулердің нәтижелері мен аяқталуы:
мемлекеттік кірістер органдары үшін Салық кодексімен;
кеден органдары үшін «Қазақстан Республикасындағы кедендік реттеу туралы» Қазақстан Республикасының кодексімен;
бәсекелестікті қорғау саласындағы органдар үшін  Кәсіпкерлік кодекстің 20-тарауымен;
мемлекеттік аудит және қаржылық бақылау органдары үшін «Мемлекеттік аудит және қаржылық бақылау туралы» Қазақстан Республикасының Заңымен, Республикалық бюджеттің атқарылуын бақылау жөніндегі есеп комитетінің  2020 жылғы 30 шілдесіндегі № 6-НҚ Нормативтік қаулысымен бекітілген Ішкі мемлекеттік аудит және қаржылық бақылауды жүргізу қағидаларымен (Нормативтік құқықтық актілерді мемлекеттік тіркеу тізілімінде № 21070 болып тіркелген) және Қазақстан Республикасы Қаржы министрінің 2018 жылғы 19 наурыздағы № 392 бұйрығымен бекітілген Ішкі мемлекеттік аудит және қаржылық бақылауды жүргізу қағидаларымен (Нормативтік құқықтық актілерді мемлекеттік тіркеу тізілімінде № 16689 болып тіркелген);
мемлекеттiк реттеу, бақылау және қаржы нарығы мен қаржы ұйымдарын қадағалауды жүзеге асыратын органдар үшін «Қаржы нарығы мен қаржы ұйымдарын мемлекеттiк реттеу, бақылау және қадағалау туралы» Қазақстан Республикасының Заңымен;
прокуратура органдары үшін «Прокуратура туралы» Қазақстан Республикасының Конституциялық заңымен және «Заңсыз иемденілген активтерді мемлекетке қайтару туралы» Қазақстан Республикасының  Заңымен.
23-тармақ мынадай редакцияда жазылсын:
«23. Бақылау актілерін тіркеудің күшін жоюды профилактикалық бақылауды және (немесе) тексеруді ұйымдастыру тәртібі мен шарттарын регламенттейтін заңнама нормаларының бұзылуы анықталған жағдайда, профилактикалық бақылауды және (немесе) тексеруді жүргізу мерзімі аяқталғанға дейін оны тіркеу туралы шешім қабылдаған уәкілетті органның басшысы немесе жоғары тұрған уәкілетті орган жүзеге асырады.
	Бақылау актілерін негізсіз (заңсыз) тіркеу фактісі анықталған сәттен бастап екі жұмыс күні ішінде уәкілетті орган бақылау актілерін ТСОБТ-да тіркеудің күшін жою үшін тіркеу және есепке алу субъектісіне, осы Қағидалардың 18-1-қосымшасына сәйкес нысан бойынша «Профилактикалық бақылауды және (немесе) тексеруді тағайындау туралы актіні, профилактикалық бақылау және (немесе) тексеру мерзімдерін ұзарту туралы қосымша актіні тіркеудің күшін жою туралы қаулы» (бұдан әрі – күшін жою туралы қаулы) электрондық форматта, осы Қағидалардың 18-2-қосымшасына сәйкес нысан бойынша «Профилактикалық бақылауды және (немесе) тексеруді тағайындау туралы актіні, профилактикалық бақылау және (немесе) тексеру мерзімдерін ұзарту туралы қосымша актіні тіркеудің күшін жою туралы қаулы» қағаз форматта шығарылады.
	Күшін жою туралы қаулыда профилактикалық бақылауды және (немесе) тексеруді ұйымдастыру және жүргізу тәртібі мен шарттарын регламенттейтін Қазақстан Республикасы заңнамасы талаптарының бұзылуы көрсетіледі.
	Прокурордың қаулысы ол белгілеген мерзімде орындалуға тиіс. Қаулыға шағымдану оның қолданылуын тоқтата тұрмайды.
	Бақылау актілерін электрондық тіркеу жойылған жағдайда, ТСОБТ жүйесі арқылы уәкілетті орган тіркеу және есепке алу субъектісіне уәкілетті органның бірінші басшысының немесе жоғары тұрған уәкілетті органның ЭЦҚ-сы арқылы қол қойған бақылау актілерін тіркеудің күшін жою туралы талонды жою туралы электрондық қаулыны қоса бере отырып, дереу жібереді.
Бақылау актілерінің күшін жою туралы қаулы шығарылған сәттен бастап тіркеу туралы шешім қабылдаған уәкілетті органның басшысы тіркеу және есепке алу субъектісін және тексерілетін субъектіні ЭЦҚ арқылы қол қойылған электрондық құжат арқылы тексерілетін субъектінің электрондық поштасының мекенжайы бойынша немесе өзге де қолжетімді тәсілмен бақылау актілерін тіркеудің күшін жою туралы дереу хабардар етеді.»;
мынадай редакциядағы 23-1-тармақпен толықтырылсын:
«23-1. Бақылау актілерін тіркеудің күшін жою үшін негіздер:
1) тексерілетін субъектінің шағымы және (немесе) арызы;
2) бақылау актілерін заңсыз тіркеу фактісінің анықталуы;
3) заңды күшіне енген сот актілері.»;
мынадай редакциядағы 23-2-тармақпен толықтырылсын:
«23-2. Бақылау актілерін тіркеудің уәкілетті органы күшін жойғаннан кейін тіркеу және есепке алу субъектісі бақылау актілерін Кәсіпкерлік кодекстің 156-бабына сәйкес жарамсыз деп таниды және шешім қабылданған сәттен бастап бір жұмыс күні ішінде растайтын құжаттарды қоса бере отырып, профилактикалық бақылауды және (немесе) тексеруді жарамсыз (заңсыз) деп тану туралы талонды ТСОБТ-ға жібереді.»;
мынадай редакциядағы 23-3-тармақпен толықтырылсын:
«23-3. Бақылау актілерін тіркеу жойылған жағдайда, тіркеу және есепке алу субъектісі көрсетілген шешімге уәкілетті органның жоғары тұрған лауазымды адамына не Қазақстан Республикасы Әкімшілік рәсімдік-процестік кодексінің 92-бабының 1-тармағында көзделген тәртіппен сотқа шағымдануға құқылы.»;
көрсетілген Қағидалардың 11-қосымшасы осы бұйрықтың                                   1-қосымшасына сәйкес жаңа редакцияда жазылсын;
көрсетілген Қағидалардың 12-қосымшасы осы бұйрықтың                                      2- қосымшасына сәйкес жаңа редакцияда жазылсын;
осы бұйрықтың 3-қосымшасына сәйкес редакцияда 18-1-қосымшасымен толықтырылсын;
осы бұйрықтың 4-қосымшасына сәйкес редакцияда 18-2-қосымшасымен толықтырылсын.
2. Қазақстан Республикасы Бас прокуратурасының Құқықтық статистика және арнайы есепке алу жөніндегі комитеті (бұдан әрі – Комитет):
1) осы бұйрықты Қазақстан Республикасы Әділет министрлігінде мемлекеттік тіркеуді;
2) осы бұйрықты Қазақстан Республикасы Бас прокуратурасының ресми интернет-ресурсында орналастыруды;
3) осы бұйрықтың көшірмесін Құқықтық статистика және арнайы есепке алу субъектілеріне, Комитеттің аумақтық және оларға теңестірілген органдарына орындау үшін жіберуді қамтамасыз етсін.
3. Осы бұйрықтың орындалуын бақылау Комитет төрағасына жүктелсін.
4. Осы бұйрық алғашқы ресми жарияланған күнінен кейін қолданысқа енгізіледі.

